
Stjórnsýsluhindranahópur Norðurlandaráðs 

Svar við skriflegri fyrirspurn E 7/2024 um viðurkenningu 
ökuskírteina sem gefin eru út í Færeyjum 

Stjórnsýsluhindranahópur Norðurlandaráðs hefur tekið upp málefni viðurkenningar í Finnlandi á 

ökuskírteinum sem gefin eru út í Færeyjum.  

Finnska samgönguráðuneytið er meðvitað um þessa stjórnsýsluhindrun. Fyrirhugað er að þetta 

mál verði leyst á næstu árum, er ESB mun endurskoða tilskipun sína um ökuskírteini. Einnig er 

ætlunin að samtímis verði gert kleift að skipta ökuskírteinum sem gefin eru út í Færeyjum út fyrir 

finnsk ökuskírteini án þess að taka þurfi bílpróf upp á nýtt.  

Árið 2022 kynnti ríkisstjórn Finnlands lagabreytingafrumvarp sem ætlað var að leysa þessa 

stjórnsýsluhindrun á meginlandi Finnlands (RP 70/2022 rd.). Ekki var þó unnt að afgreiða 

frumvarið fyrir þinglok og féll það úr gildi vorið 2023.  

Staða ökuskírteina sem gefin eru út í Færeyjum og Grænlandi og tilheyra flokkum sem samsvar 

flokkum A1, A2, A eða B varð betri með breytingu á lögum um ökuskírteini sem tóku gildi árið 2019 

(lög 15/2019, RP 186/2018 rd.). Með breytingunni varð hægt að samþykkja ofangreindar tegundir 

ökuskírteina fyrir akstur á meginlandinu í eitt ár frá komu handhafa til landsins eða skráningu í 

þjóðskrá.  

Samkvæmt heimastjórnarlögunum hefur sýsla Álandseyja löggjafarvald á sviði vegamála og þar 

gilda sérstök lög um ökuskírteini. Sýsla Álandseyja áformar einnig að taka til skoðunar að gera 

breytingar sem leysa þessa stjórnsýsluhindrun er lög Álandseyja um ökuskírteini verða 

endurskoðuð í framtíðinni. 

